
Utvida løyve etter forureiningslova til drift av avfallsanlegg  
 
 
Fylkesmannen gjev SIM utvida løyve til kompostering i Svartasmoget i Fitjar kommune. 
Løyvet omfattar mottak, behandling og lagring av inntil 20 000 tonn organisk avfall per 
år. Verksemda har også fått løyve til å lagre inntil 10 000 tonn ferdig kompost av 
avløpsslam til bruk som toppdekke på deponiet.  
 
Vi har sett strenge krav til lukt for å førebyggje og hindre at drifta skal føre til 
forureining for naboar og nærmiljø. Det er også sett krav til utslepp til vatn og luft, og 
støy.   
 
 
Vi viser til søknad av 4. januar 2016 om utvida løyve til verksemd etter forureiningslova. 
 
Fylkesmannen gjev løyve på visse vilkår. Løyvet er gjeve med heimel i forureiningslova  
§ 11, jf. §§ 16 og 29, og følgjer vedlagt. Fylkesmannen har ved avgjerda vurdert forureininga 
frå tiltaket opp mot fordelane og ulempene som tiltaket dessutan vil føre til. Ved fastsetjing 
av vilkåra har Fylkesmannen lagt til grunn kva som er mogleg å oppnå ved bruk av beste 
tilgjengelege teknikkar. 
 
Dei utsleppa som vi reknar med har størst verknad på miljøet, har vi regulert gjennom særlege 
vilkår i løyvet. Utslepp som ikkje er uttrykkeleg regulert på denne måten, er omfatta av løyvet 
i den grad opplysningar om slike utslepp vart framlagt under sakshandsaminga eller på annan 
måte må reknast å ha vore kjent då vedtaket vart gjort. Dette gjeld likevel ikkje utslepp av 
prioriterte stoff oppført i vedlegg 1.  
   
Vi vil understreke at all forureining frå verksemda isolert sett er uønskt. Sjølv om utsleppa er 
innanfor dei fastsette utsleppsgrensene, pliktar verksemda å redusere utsleppa så langt dette 
er mogleg utan urimelege kostnadar. Det same gjeld utslepp av komponentar det ikkje er sett 
grenser for gjennom særskilde vilkår. 
 
Dette løyvet kan endrast i medhald av forureiningslova § 18. Endringar skal vere basert på 
skriftleg sakshandsaming og ei forsvarleg utgreiing av saka. Ein eventuell endringssøknad må 
derfor liggje føre i god tid før verksemda ønskjer endringa gjennomført. 

At vi har gjeve løyve til forureininga, fritar ikkje erstatningsansvar for skade, ulemper eller 
tap som forureininga har ført til, jf. forureiningslova § 56. 
 
I tillegg til dei krava som følgjer av løyvet, pliktar verksemda å overhalde forureiningslova, 
produktkontrollova og forskrifter som er heimla i desse lovene. Nokre av forskriftene er 
nemnt i løyvet. For informasjon om andre reglar som kan vere aktuelle for verksemda, viser 
vi til Miljødirektoratet sine heimesider, www.miljødirektoratet.no og www.regelhjelp.no.  
 
Brot på utsleppsløyvet er straffbart etter forureiningslova §§ 78 og 79. Også brot på krav som 
følgjer direkte av forureiningslova, produktkontrollova og forskrifter, er straffbare. 
 
I dei tilfelle der det er krav både i løyve og i forskrift er det dei krava som er strengast av 
forskrifta og løyvet som gjeld. 
 
I vedlegg 2 i løyvet er ei liste med forklaringar på nokre ord og uttrykk som er brukt i løyvet.  
 
 
Søknad og bakgrunn 
SIM har eit løyve til kompostering på inntil 10 000 tonn per år av 24. juni 1999. Verksemda 
har opplyst at selskapet får inn meir avfall som følgje av naturleg auke i eigne kommunar, og 
at dei registrerer auka interesse frå kommunar i regionen som dei må avvise. Dei søkjer derfor 
om utvida ramme til å kompostere inntil 20 000 tonn årleg.  
 
Verksemda opplyser at anlegget er av type storrankeanlegg og råstoffet som blir brukt i 
prosessen er kjeldesortert våtorganisk avfall frå hushald og næring. I søknaden er det omtalt at 
det er liten endring eller inga endring av type råstoff dei ønskjer å bruke etter nytt løyve.  
 
Det står opplyst i søknaden at anlegget ligg på fast dekke og sjølve mottaksbingane er på 
betong. Vidare står det at avløp frå anlegget går via sigevass-systemet og vidare ut på djupt 
vatn i ein god resipient, Stokksund. SIM viser til at dei pålagde resipientgranskingane av 
resipienten knytt til deponiet ikkje viser auka forureining, snarare ei betring. Vidare viser dei 
til at dei dekker kompostrankene med sikterest (biohud) for å avgrense 
vassgjennomstrøyming. Dette reduserer også lukt og tilgang for skadedyr. Selskapet har 
etablert varslingssystem for naboar med tanke på lukt.  
 
I følgje søknaden vil ikkje utvida ramme føre til særleg auke i utslepp, og anlegget ligg 
skjerma i forhold til busetnad og anna verksemd med tanke på innsyn, støy og lukt. SIM viser 
til at komposten dei produserer av avfallet, som kompostmold og plenblanding, er populære 
hjå abonnentar og anleggsbransjen i eigne og andre kommunar.  
 
SIM opplyser at komposteringsanlegget har godkjenning frå Mattilsynet.  
 
 
Saksgang 
Søknaden har vore på offentleg høyring i avisa Sunnhordland og på nettsida til 
Fylkesmannen. Fitjar kommune vart bedt om uttale. Det kom inn 7 uttaler frå den offentlege 
høyringa. Uttalene kom frå Fitjar kommune, Bøkjeneset Vel, Per Terje Bolstad, Tor Arne 
Øvestad, Jostein Lundal, Odd Edvardsen og Kurt Inge Larsen. Alle uttalene er sendt til SIM 
for kommentar. 

http://www.milj�direktoratet.no/
http://www.regelhjelp.no/

Uttale frå Fitjar kommune 
Kommunen viser til at rammeløyvet er 18 år gamalt og at kommunen har forståing for at det 
er trong for å auke ramma. Kommunen etterspør eit talgrunnlag på kvifor det er trong for å 
doble mengda våtorganisk avfall.  
 
Kommunen viser til at søknaden er i tråd med reguleringsplanen Storevik-Svartasmoget, av 
7.5.1998, og har reguleringsføremål «Område for næringsverksemd i samband med 
renovasjon». Vidare reknar kommunen med at det er ein liten skrivefeil i søknaden når det 
gjeld det eine gards- og bruksnummeret: 50/191, og at rett nr. skal vere 50/190.  
 
Kommunen har god kjennskap til korleis anlegget blir drive i dag, og har den oppfatning at 
selskapet gjer det dei kan for å minimalisere dei ulempene anlegget fører til for naboar. 
Kommunen vil likevel understreke at det viktigaste med søknaden er at naboane til anlegget 
får naudsynt informasjon og høve til å kome med innspel.  
 
Andre uttaler 
Dei andre uttalene er kritiske til at SIM skal få utvida løyve til kompostering og fleire av dei 
peikar på dei same forholda. Uttalene er frå Bøkjeneset Vel og andre hytteeigarar på 
Bøkjeneset. Her følgjer ei samla oppsummering: 
 

 Lukt: Bøkjeneset Vel representerer om lag 15 hytter og nokre tomteeigarar på 
Bøkjeneset. Hytteområdet ligg om lag 1 km i luftlinje frå Svartasmoget. Lukt frå 
Svartasmoget avfallsanlegg har vore eit kjent problem for alle brukarar av hyttene 
heilt sidan anlegget vart sett i drift. Dei siste åra har problema vorte gradvis mindre, 
men ein kan framleis kjenne sjenerande lukt frå anlegget når det er ein søraustleg 
vindretning (ein vindretning som er vanleg i Fitjar) og spesielt når det er vindstille. 
Lukta har vore spesielt plagsam når rankane blir snudde om. Ein ser då eimen frå støv 
og lukt som stig til vers.  

 
Dei protesterer mot at det blir gjeve løyve til å doble kapasiteten av 
komposteringsavfall då dei er redde for at det kan forverre lukta vesentleg. Dei 
meiner at det i prinsippet er feil å plassere eit slikt anlegg i nærleiken av busetnad, og 
at ein derfor bør unngå ei kvar auke som kan resultere i auka luktproblem for 
hytteeigarar og fastbuande. Auka luktproblem vil ha noko å seie for verdien på 
hyttene.  

 
 Støv: Når rankane blir snudde om ser ein støv som stig til vers.  

 
 Støy: Det er knytt støy til maskiner når dei jobbar med komposteringa.  

 
 Utslepp til sjø: Utsleppa til sjø vil auke med større mengder organisk avfall, noko 

som er uheldig sjølv om det skjer på djupt vatn og til ein god resipient. Det er mange 
hytter i området som brukar sjøen rett nedanfor anlegget til bading og fiske/fangst.  

 
 Areal: Det er ikkje vist på kartet om SIM treng meir areal for å auke kapasiteten og 

kvar eventuelt dette skal liggje. Det verker rart at ein kan doble kapasiteten utan å 
gjere noko arealmessig, og ønskjer at dette blir sjekka ut. 

Kommentarar frå SIM til uttalane 
SIM rettar opp feil bnr. i søknaden, frå 191 til 190, i tråd med kommentar frå Fitjar 
kommune.  
 
Selskapet opplyser at dei ikkje har behov for 10 000 tonn ekstra per i dag, men registrerer ei 
auke i mengda frå medlemskommunane kvart år. Det vil vere lite hensiktsmessig å operere 
med ei grense som SIM stadig må søkje om å få utvide. SIM viser mellom anna til at 
selskapet sine eigarkommunar har krav om reinsing av avløp og at det kan vere grunn til å tru 
at det vil komme mengder med tørrstoff som selskapet må ta hand om. Dei søkjer derfor no 
om 20 000 tonn.  
 
Selskapet kommenterer at dei vil strekke seg langt i å informere naboar om konsekvensar og 
eventuelle ulemper som kan følgje av drifta til selskapet. Det gjeld anten det er drift av 
kompostanlegg, deponi eller omlasteanlegg. Så langt det er mogeleg vil også naboar få kome 
med innspel som SIM vil ta med seg i planlegginga av drift og utvikling.  
 
Mesteparten av lukta som mange av innspela refererer til meiner SIM skriv seg frå då det var 
full drift på deponiet (før 2009). Frå kompostanlegget kan det i periodar vere aktivitet som 
genererer lukt, men selskapet arbeider kontinuerleg med drifta slik at det blir minst mogeleg 
luktplager. Arbeidet som genererer lukt går som regel føre seg innanfor normal arbeidstid. 
SIM registrerer også at det ikkje har kome innspel frå fastbuande, som er lokalisert like nær 
som hyttefeltet.  
 
Slik SIM ser det er det svært lite støy med denne typen arbeid, men dei er alltid medviten på 
at drifta skal vere minst mogeleg til sjenanse.  
 
SIM opplyser at utvidinga ikkje vil skje som eit eingongstilfelle, men skje gradvis slik den 
alltid har gjort. Arealet SIM skal bruke til dette er ikkje i retning hytteområdet, men lenger 
sørvest, inne på anlegget.  
 
Selskapet meiner at drifta gradvis har ført til mindre luktproblem for naboane til 
Svartasmoget, og at dei største problema skreiv seg frå tida då deponiet var i full drift. Dei 
meiner vidare at fokus på effektivisering av drifta på komposteringsanlegget har gjeve 
resultat, all den tid mengdene på komposteringsanlegget har auka dei siste åra.  
 
 
Fylkesmannen si vurdering og grunngjeving 
Generelt 
Fylkesmannen meiner å ha tilstrekkeleg informasjon for å kunne fatte vedtak i saka. Når vi 
avgjer om vi skal gje løyve og ved fastsetting av vilkåra skal vi leggje vekt på dei 
forureiningsmessige ulempene ved tiltaket vurdert opp mot dei fordelane og ulempene som 
tiltaket vil føre til, jf. forureiningslova § 11. Ved fastsetting av vilkåra har Fylkesmannen 
vidare lagt vekt på kva ein kan oppnå med beste tilgjengelege teknikkar.  
 
Vurderingstemaet blir supplert av krava i vassforskrifta §§ 4-6 og kravet i naturmangfaldlova 
§ 7 om at prinsippa i naturmangfaldlova §§ 8-12 skal leggast til grunn som retningslinjer ved 
skjønnsutøving etter forureiningslova. 

I forureiningslova § 29 går det fram at den som driv opplagsplass eller anlegg for behandling 
av avfall som kan føre til forureining eller kan verke skjemmande må ha løyve etter 
forureiningslova § 11. I løyvet kan vi setje nærare vilkår for å motverke at forureining fører til 
skader eller ulemper, jf. forureiningslova § 16. 
 
Søknaden gjeld ei dobling av mengda og gjeldande løyve er over 10 år gamalt. Vi har derfor 
handsama søknaden etter forureiningslova § 11 om nytt løyve og ikkje § 18 om endring av 
løyve.  
 
Arealbruk og forhold til plan 
Området er regulert til næringsverksemd i samband med renovasjon, jf. reguleringsplanen 
Storevik-Svartasmoget av 7. mai 1998. Kommunen har ikkje innvendingar mot tiltaket. 
Fylkesmannen har lagt vekt på at verksemda ligg i eit område som er regulert for slike 
aktivitetar.  
 
Mottak av meir avfall til kompostering vil krevje auka omløpshastigheit for avfallet. 
Fylkesmannen legg til grunn at verksemda tek høgde for dette og at eventuell utviding av 
arealet skjer innanfor gjeldande reguleringsplan.  
 
Avfallstypar  
Avfallsbransjen er i stadig endring, og dette fører til nye typar avfall som skal handterast. 
Dette set krav til kontinuerleg utvikling i bransjen. Utviding av komposteringsanlegget i 
Svartasmoget vil legge til rette for auka gjenvinning av avfall, og at næringsstoff i avfallet 
kjem til nytte. Dette er i tråd med det rådande prinsippet i norsk avfallshandtering om at    
avfall skal behandlast så nær toppen av avfallshierarkiet som mogleg. Hierarkiet er samansett 
av følgjande punkt (frå øvst til nedst): Avfallsreduksjon, ombruk, materialgjenvinning, 
energiutnytting og til slutt deponering.  
 
Når Fylkesmannen skal sette krav i eit løyve må krava sikre at drifta ikkje fører til 
uakseptabel forureining, men vi må også sikre at ikkje løyvet er til hinder for å finne gode 
løysingar for handtering av nye typar avfall. Så lenge verksemda klarer å halde seg innanfor 
vilkåra kan dei i utgangspunktet ta imot og behandle alt organisk avfall som er eigna for 
kompostering, med unntak av farleg avfall. For at komposten skal kunne brukast, må 
verksemda sikre at den oppfyller krava i gjødselvareforskrifta. 
 
Utslepp til luft 
I fleire uttaler er det uttrykt uro for at dobling av avfallsmengdene vil føre til auka 
luktulemper for naboane.  
 
Kompostering av organisk avfall og aktivitetar knytt til dette kan føre til lukt i periodar. 
Selskapet opplyser at dei arbeider kontinuerleg med tiltak for at drifta skal føre til minst 
mogeleg lukt, som bruk av sikterest (biohud) over kompostrankene. Arbeid som genererer 
lukt går som regel føre seg innanfor normal arbeidstid. Dei fleste hytteeigarane gjev uttrykk 
for at lukt er redusert med åra.  
 
Fylkesmannen har ved avgjerda lagt vekt på at verksemda har vist vilje til å gjennomføre 
tiltak for å redusere lukt, og at tiltaka har ført til gradvis mindre luktplager, til trass for at 
avfallsmengdene har auka dei siste åra. Vi legg til grunn at ved strenge vilkår og god drift vil 

anlegget ikkje føre til uakseptabel lukt for naboane framover sjølv om avfallmengdene vert 
dobla. 
 
Løyvet blir eit verktøy for å sikre at luktbelastninga for naboane vert akseptabel, ved at vi har 
sett krav om at frekvensen av plagsam lukt som er mogleg å kjenne igjen ikkje skal overstige 
1 prosent av timane i ein månad, jf. punkt 5.1 i løyvet. Det er krav om rapportering av talet på 
lukthendingar og at dette vert vurdert opp mot luktkravet. Utforminga av luktkrav er basert 
på Miljødirektoratets rettleiar TA-3019/2013 om «regulering av luktutslipp i tillatelser etter 
forurensningsloven». 
  
Lukt skal vere ein viktig styringsparameter for drifta. Vi har derfor sett krav om at verksemda 
må arbeide systematisk for å førebyggje og redusere lukt, mellom anna ved å lage planar for 
korleis verksemda hindrar/førebyggjer lukt og kva som skal gjerast om lukt oppstår, jf. punkt 
5.1 i løyvet. Verksemda må også gjennomføre ei luktrisikovurdering i samsvar med rettleiar 
frå Miljødirektoratet «Regulering av luktutslipp i tillatelser etter forurensningsloven» TA 
3019/2013,  jf. punkt 5.1 og 12.1. Vi oppfordrar verksemda til å bruke Norsk Standard eller 
tilsvarande metode for risikovurdering. Selskapet driv med fleire aktivitetar som krev høg 
kompetanse og avanserte vurderingar med tanke på risiko. Eit godt verktøy for 
risikovurdering kan støtte opp om dette.   
 
Når det gjeld støv har vi sett standardkrav som verksemda må følgje, jf. punkt 5.2 i løyvet. 
 
Utslepp til vatn og vurdering etter vassforskrifta 
Vassforskrifta fastset miljømål for vassførekomstar og delar vassførekomstane inn i fem 
tilstandsklassar. Miljømåla i vassforskrifta §§ 4-6 er at tilstanden i vassførekomstane skal 
vernast mot forverring, og skal betrast med mål om å oppnå god økologisk og kjemisk 
tilstand.  
 
Løyvet omfattar utslepp av forureina avløpsvatn og reint overvatn som renn ut i Stokksundet. 
For å finne informasjon om tilstanden i vassførekomsten har vi brukt Vann-Nett. I Vann-Nett 
21. november 2016 er Stokksundet vurdert til å ha god økologisk tilstand, medan kjemisk 
tilstand er sett til «oppnår ikkje god» på bakgrunn av prøver frå biota (torsk og krabbe) som 
viser høge kvikksølvnivå. Dei høge kvikksølvnivå er målt på ein stasjon i Karihavet nord i 
Bømlo i samband med nasjonal overvaking av miljøgifter langs norskekysten, jf. 
Miljødirektoratet sin rapport om miljøgifter i norske kystområder 2014 M-433/2015. 
Stasjonen i Karihavet er i ein anna del av vassførekomsten og ligg over 10 km i luftlinje frå 
utslepp frå anlegget. Som del av overvakinga av utslepp frå deponiet er det gjennomført 
resipientundersøking i 2014. I rapporten står det mellom anna opplyst at det var låge nivå av 
miljøgifter i biota (grisetang og blåskjel). Vi vurderer at utslepp frå verksemda ikkje er orsak 
til eller i særleg grad bidra til at den kjemiske tilstanden i vassførekomsten ikkje oppnår god 
tilstand.   
 
Avløpsvatn frå komposteringsanlegg har høgt innehald av organisk stoff og næringssalt. Krav 
til avskjering av overvatn, god drift og skjerming mot vêr og vind vil redusere mengde og 
innhald av forureining i avløpsvatn og med det også forureininga til Stokksundet. I 
resipientundersøkinga i 2014 står det opplyst at utsleppet blir ført på om lag 70 meters djup. 
Stokksundet er eit 12 km langt basseng med opning både i nord- og sørenden, noko som 
tilseier at utskiftinga er god. Dersom måleresultat frå utslepp og resultat av 
resipientundersøking viser uakseptabel forureining skal det gjennomførast tiltak for å redusere 

forureininga. Eventuell forureining skal vurderast opp mot krav i vassforskrifta. Om 
nødvendig skal utsleppsreduserande tiltak som reinsing setjast i verk, jf. punkt 4.2 i løyvet.  
 
Vi vurderer at utvida ramme og med det auka utslepp til sjø ikkje vil føre til forverring av 
økologisk og kjemisk tilstand i vassførekomsten med dei vilkåra som er sett i løyvet og med 
tanke på status i vassførekomsten. Vi vurderer derfor at krava i vassforskrifta ikkje er til 
hinder for å gje løyve etter forureiningslova. 
 
Støy 
Støy har i liten grad vore ei utfordring på anlegget. Verksemda ligg i eit område regulert for 
denne type verksemd og då er det tillate med støy innanfor visse standardkrav som gjeld for 
industri, jf. punkt 9 i løyvet. I normal arbeidstid på kvardagar er det tillate med meir støy enn 
elles. Verksemda plikter å halde grenseverdiane for støy heile døgnet.  
 
Vurdering etter naturmangfaldlova 
Søk i Naturbase og Artskart 21. november 2016 viser at det ikkje er registrert artar eller 
utvalde naturtypar som er klassifisert som trua eller nært trua i direkte nærleik av tiltaket. 
Kravet i naturmangfaldlova § 8 om at saka i hovudsak skal vere basert på eksisterande og 
tilgjengeleg kunnskap, er med det oppfylt.  
 
Område er regulert til industri og det er ikkje grunn til å tru at tiltaket vil føre til vesentleg 
skade på naturmangfaldet med dei krava som er sett i løyvet. I og med at naturmangfald i liten 
grad blir påverka av tiltaket og ein ikkje kan påvise effektar av tiltaket på verdifull natur, legg 
Fylkesmannen til grunn at det ikkje er nødvendig å gjere vurderingar etter dei andre 
miljøprinsippa i naturmangfaldlova §§ 9–12.  
 
 
Konklusjon 
Vi har vurdert at fordelane av verksemda er større enn eventuelle negative konsekvensar som 
følgje av forureining frå anlegget. Dersom aktivitetane blir drifta med gode rutinar og i 
samsvar med vilkåra i løyvet, vil miljøtilhøva bli tilfredsstillande teke vare på. Fylkesmannen 
gjev derfor utvida løyve etter forureiningslova.  
 
 
Risikoklasse 
Verksemda er plassert i risikoklasse 3. Risikoklassen viser forureiningspotensialet for 
verksemda og kor ofte Fylkesmannen skal føre tilsyn med verksemda. Han viser også 
forventa ressursbruk ved tilsyn, og storleiken på gebyret verksemda skal betale ved kontroll, 
jf. forureiningsforskrifta § 39-6.  
 
Det er 4 risikoklassar, der 1 er for høgaste risiko, medan 4 er for lågaste. Risikoklassen blir 
normalt fastsett når Fylkesmannen gjev løyve. 
 
Når vi plasserer ei verksemd i risikoklasse vurderer vi og tek omsyn til dei faktiske utsleppa 
(type og storleik), potensialet for utslepp ved uhell og liknande, og resipienttilhøva på staden.  

Fristar 
Tabellen nedanfor gjev oversikt over fristar for gjennomføring av tiltak vi har stilt krav om i 
løyvet: 
 
Tiltak Frist Tilvising til 

vilkår 
Sende utarbeidd/oppdatert måleprogram til 
Fylkesmannen for eventuelle merknader 

1. mars 2017 13.1 

Årleg rapportering til Fylkesmannen 1. mars 13.5 
 
 
Gebyr 
Fylkesmannen tek sakshandsamingsgebyr for arbeid med utsleppsløyve. Reglane om 
gebyrinnkrevjing er gjeve i forureiningsforskrifta kapittel 39. Vi har plassert verksemda under 
gebyrsats 3, jf. forureiningsforskrifta § 39-4 (nytt løyve). Verksemda skal betale 56 000 
kroner i gebyr for løyvet. Gebyrsatsen er vald basert på Fylkesmannens ressursbruk ved 
handsaming av søknaden. Miljødirektoratet sender faktura.  
 
 
Rett til å klage 
Partane som er involvert i saka og andre med særlege interesser kan klage på vedtaket til 
Miljødirektoratet. Klagen skal sendast til Fylkesmannen innan tre veker frå de har fått dette 
brevet. 
 
Ei eventuell klage fører ikkje automatisk til at gjennomføringa av vedtaket blir utsett. 
Fylkesmannen eller Miljødirektoratet kan etter oppmoding eller av eige tiltak, avgjere at 
vedtaket ikkje skal gjennomførast før klagefristen er ute eller klagen er avgjort. Denne 
avgjerda kan ikkje klagast på.  
 
De kan også klage på vedtaket om gebyrsats, jf. forureiningsforskrifta § 41-5. Ei eventuell 
klage skal vere grunngjeven. Send klagen til Fylkesmannen i Hordaland innan tre veker.    
 
Med visse avgrensingar har partane rett til å sjå dokumenta i saka. Nærare opplysningar om 
dette kan de få ved førespurnad til Fylkesmannen. Andre opplysningar om 
sakshandsamingsreglar og andre reglar av verknad for saka vil Fylkesmannen også kunne gje 
på førespurnad. 
 
 
Med helsing 
 
 
 
Astrid Holte 

 
 
 
Nina Vadøy 

senioringeniør overingeniør 
 
Brevet er godkjent elektronisk og har derfor inga underskrift. 
 
Vedlegg: Løyve etter forureiningslova til drift av avfallsanlegg for SIM 

Løyve etter forureiningslova til drift av avfallsanlegg for 

  Sunnhordland Interkommunale Miljøverk IKS 
 

Fylkesmannen gjev Sunnhordland Interkommunale Miljøverk IKS (SIM) løyve med heimel i 
forureiningslova § 11, jf. §§ 16 og 29. Løyvet er gjeve på grunnlag av opplysningar i søknad 
av 4. januar 2016 og opplysningar som kom fram under behandlinga av søknaden. Løyvet 
gjeld frå dags dato. 
 
Dette løyvet erstattar følgjande løyve:  

 Løyve til drift av komposteringsanlegg i Svartasmoget datert 24.6.1999 
 Løyve til mellombels lagring av kompostert kloakkslam datert 12.9.2001 

 
Dersom verksemda ønskjer endringar utover det som vart opplyst i søknaden eller under 
saksbehandlinga og som kan ha miljømessig verknad, må dei på førehand avklare dette 
skriftleg med Fylkesmannen. 
 
Verksemdsdata 

Verksemd Sunnhordland Interkommunale Miljøverk IKS (SIM) 
Stad/Gateadresse Svartasmoget, 5419 Fitjar 
Postadresse Svartasmoget, 5419 Fitjar 
Kommune og fylke Fitjar kommune, Hordaland 
Org.nummer (verksemd) 973 793 268 (eigd av: 958 284 837) 
Gards- og bruksnummer Gnr. 50, bnr. 191 og gnr. 52, bnr. 71 
NACE-kode og bransje 38.210 – Behandling og disponering av ikkje-farleg 

avfall 
Kategori for verksemda 1 -  

 
Referansane til Fylkesmannen 

Løyvenummer Anleggsnummer Saksnummer  Risikoklasse2 
2016.0920.T 1222.0043.01 2015/482 3 

 
Løyve gjeve: 12.12.2016 Endringsnummer: -  Sist endra: -  
   

Astrid Holte Nina Vadøy 
senioringeniør overingeniør 

 
Løyvet er godkjent elektronisk og har derfor inga underskrift 

 
  

 
1 Forureiningsforskrifta kapittel 36 om behandling av løyve etter forureiningslova 
2 Forureiningsforskrifta kapittel 39 om gebyr til statskassen for Fylkesmannen sitt arbeid med løyve og kontrollar 
etter forureiningslova 



Løyve etter forureiningslova til drift av avfallsanlegg for SIM 

2 

Innhaldsliste 
1 Rammevilkår ______________________________________________________________________4 

1.1 Avfallstypar, aktivitetar, lagringsmengder og lagringstider _________________________________4 
1.2 Utforming av anlegget _____________________________________________________________4 

2 Generelle vilkår ____________________________________________________________________5 
2.1 Utsleppsavgrensingar ______________________________________________________________5 
2.2 Plikt til å halde grenseverdiar ________________________________________________________5 
2.3 Plikt til å redusere forureining så langt som mogleg ______________________________________5 
2.4 Plikt til førebyggjande vedlikehald ____________________________________________________5 
2.5 Tiltaksplikt ved auka forureiningsfare _________________________________________________6 
2.6 Internkontroll ____________________________________________________________________6 
2.7 Driftsinstruks og driftslogg __________________________________________________________6 
2.8 Krav til kompetanse _______________________________________________________________6 

3 Krav til behandling og handtering, inkludert lagring av avfall _____________________________6 
3.1 Mottak og journalføring ____________________________________________________________6 
3.2 Mottakskontroll ___________________________________________________________________7 
3.3 Informasjon til kundar ______________________________________________________________7 
3.4 Krav til dekke ____________________________________________________________________7 
3.5 Krav til tak og vegger for nokre avfallstypar ____________________________________________8 
3.6 Biologisk behandling av organisk avfall ________________________________________________8 
3.6.1 Bruk av strukturmateriale ___________________________________________________________8 
3.6.2 Spreiing av framande- og svartelista artar ______________________________________________8 
3.6.3 Lagring _________________________________________________________________________8 
3.7 Vidarelevering av avfall ____________________________________________________________8 

4 Utslepp til vatn _____________________________________________________________________8 
4.1 Utslepp av avløpsvatn, inkludert forureina overvatn ______________________________________8 
4.2 Utsleppsreduserande tiltak, reinseanlegg m.m. ___________________________________________9 
4.3 Utsleppsstad for avløpsvatn _________________________________________________________9 
4.4 Reint overvatn ____________________________________________________________________9 
4.5 Oversikt _________________________________________________________________________9 
4.6 Sanitæravløpsvatn _________________________________________________________________9 

5 Utslepp til luft ______________________________________________________________________9 
5.1 Krav til lukt ______________________________________________________________________9 
5.2 Støv ___________________________________________________________________________10 

6 Omsyn til nærmiljø ________________________________________________________________10 

7 Grunnforureining og forureina sediment ______________________________________________10 

8 Kjemikal _________________________________________________________________________10 

9 Støy _____________________________________________________________________________11 

10 Energileiing ______________________________________________________________________11 

11 Avfall frå drifta av anlegget _________________________________________________________11 

12 Tiltak for førebygging og beredskap mot akutt forureining _______________________________12 
12.1 Miljørisikoanalyse ________________________________________________________________12 
12.2 Førebyggjande tiltak ______________________________________________________________12 
12.3 Etablering av beredskap ___________________________________________________________13 
12.4 Varsling om akutt forureining _______________________________________________________13 

13 Utsleppskontroll, overvaking og rapportering til Fylkesmannen ___________________________13 
13.1 Utsleppskontroll _________________________________________________________________13 
13.2 Overvaking av resipient ___________________________________________________________13 
13.3 Måleprogram ____________________________________________________________________14 
13.4 Kvalitetssikring av målingane _______________________________________________________14 
13.5 Rapportering til Fylkesmannen ______________________________________________________14 



Løyve etter forureiningslova til drift av avfallsanlegg for SIM 

3 

14 Utskifting av utstyr ________________________________________________________________14 

15 Eigarskifte _______________________________________________________________________15 

16 Nedlegging _______________________________________________________________________15 

17 Tilsyn ____________________________________________________________________________15 

VEDLEGG 1 – Liste over prioriterte miljøgifter, jf. punkt 2.1 _______________________________________16 

VEDLEGG 2 - Definisjonar __________________________________________________________________18 
 

  



Løyve etter forureiningslova til drift av avfallsanlegg for SIM 

4 

1 Rammevilkår 
Løyvet gjeld forureining frå mottak, lagring og behandling av organisk avfall som er eigna til 
kompostering. Ved auke av behandla eller lagra mengde avfall ut over rammene i løyvet skal 
verksemda søke om endring av løyvet, sjølv om utsleppa ligg innanfor dei fastsette grensene.  
 
Liste over avfallsfraksjonar og aktivitetar som er omfatta av løyvet går fram av punkt 1.1.  
 
Verksemder som driv med biologisk behandling av organisk avfall må innhente nødvendig 
godkjenning frå Mattilsynet, jf. ABP-regelverket3/Gjødselvareforskrifta4. 
  
Vedlegg 2 viser ei liste over definisjonar brukt i løyvet.  
 

1.1 Avfallstypar, aktivitetar, lagringsmengder og lagringstider 
Oversikt over avfallstypar med tilhøyrande aktivitetar, lagringsmengder og lagringstider som 
er omfatta av løyvet:   
 

Type avfall Aktivitet Maksimal årleg 
mottaksmengde 

Maksimal 
lagringsmengde 

Maksimal 
lagringstid 

Organisk avfall som er eigna 
til kompostering med unntak 
av avløpsslam* 

Behandling og 
lagring 

6 dagar før 
behandling 

Avløpsslam* Behandling og 
lagring 

6 veker før 
behandling 

Ferdig kompost av anna 
organisk avfall enn 
avløpsslam 

20 000 tonn 

  
12 månader 

Ferdig kompost av avløpsslam 

Lagring 

  

10 000 tonn 

Til bruk i 
samsvar med 
avslutningsplanen 
til deponiet 

 * Løyvet omfattar ikkje kompostering av organisk avfall som er klassifisert som farleg avfall. Mengde omfattar 
ikkje strukturmateriale. 
 
 
Mengda avfall som verksemda lagrar skal til ei kvar tid vere avgrensa til det som kan lagrast 
på ein forsvarleg måte etter krava i dette løyvet. Krav til lagring er nærare omtalt under punkt 
3 i løyvet.  
 
Løyvet omfattar ikkje deponering eller permanent lagring av avfall.  
 

1.2 Utforming av anlegget 
Verksemda skal utforme alle bygningar, gjerder, dekke og liknande etter gjeldande lovverk og 
reguleringsføresegner, og eventuelt andre planføresegner for området.  
 

 
3 Forskrift om animalsk biprodukt som ikkje er medrekna på konsum 
4 Forskrift om gjødselvarer mv. av organisk opphav 

Handtering av avfall skal skje på område som er utilgjengeleg for uvedkommande. 
Verksemda skal best mogleg skjerme bustader, nærområde og offentleg veg for skjemmande 
innsyn.  
 
Det skal ved behov etablerast avskjerande overvassgrøfter eller tilsvarande for å hindre at 
overvatn kjem inn på avfallsanlegget.  
 
Nærare krav til utforming er spesifisert for dei ulike aktivitetane under punkt 3.  
 

2 Generelle vilkår 

2.1 Utsleppsavgrensingar 
Dei utsleppskomponentane frå verksemda som er forventa å ha størst miljømessig verknad, er 
uttrykkeleg regulert gjennom spesifikke vilkår i dette løyvet. Utslepp som ikkje er 
uttrykkeleg regulert på denne måten, er omfatta av løyvet så langt opplysningar om slike 
utslepp vart framlagt i samband med saksbehandlinga eller må reknast for å ha vore kjent på 
annan måte då vedtaket vart gjort. Dette gjeld likevel ikkje utslepp av prioriterte miljøgifter 
oppført i vedlegg 1. Utslepp av slike komponentar er berre omfatta av løyvet dersom dette 
går fram uttrykkeleg av vilkåra i løyvet eller dei er så små at dei må reknast for å vere utan 
miljømessig verknad. 
 

2.2 Plikt til å halde grenseverdiar 
Alle grenseverdiar skal haldast innanfor dei fastsette midlingstidene. Variasjonar i utsleppa 
innanfor dei fastsette midlingstidene skal ikkje avvike frå det som følgjer av normal drift i ein 
slik grad at dei kan føre til auka skade eller ulempe for miljøet. 
 

2.3 Plikt til å redusere forureining så langt som mogleg 
All forureining frå verksemda, under dette utslepp til luft, vatn, støy og avfall, er isolert sett 
uønskt. Sjølv om utsleppa blir haldne innanfor fastsette utsleppsgrenser, pliktar verksemda å 
redusere sine utslepp, under dette støy, så langt dette er mogleg utan urimelege kostnadar. 
Plikta omfattar også utslepp av komponentar som det ikkje er sett uttrykkeleg grenser for 
gjennom vilkår i løyvet.   
 
For produksjonsprosessar der utsleppa er proporsjonale med produksjonsmengd, skal ein 
eventuell reduksjon av produksjonsnivået som er lagt til grunn i samband med 
saksbehandlinga, føre til ein tilsvarande reduksjon i utsleppa. 
 

2.4 Plikt til førebyggjande vedlikehald 
For å halde dei ordinære utsleppa på eit lågast mogleg nivå og for å unngå utilsikta utslepp 
skal verksemda sørgje for førebyggjande vedlikehald av utstyr som kan ha utsleppsmessig 
verknad. System og rutinar for vedlikehald av slikt utstyr skal vere dokumentert, jf. 
internkontrollforskrifta § 5 punkt 75. 
 

 
5 Systematisk helse-, miljø- og tryggleiksarbeid i verksemder (Internkontrollforskrifta) 

2.5 Tiltaksplikt ved auka forureiningsfare 
Dersom det som følgje av unormale driftstilhøve eller av andre grunnar oppstår fare for auka 
forureining, pliktar verksemda å setje i verk tiltak som er nødvendige for å eliminere eller 
redusere den auka forureiningsfaren, under dette om nødvendig, å redusere eller innstille 
drifta. 
 
Verksemda skal så snart som mogleg informere Fylkesmannen om unormale tilhøve som har 
eller kan få forureiningsmessige følgjer. Akutt forureining skal varslast i samsvar med punkt 
12.4. 
 

2.6 Internkontroll      
Verksemda pliktar å etablere internkontroll for verksemda si i samsvar med gjeldande 
forskrift6. Internkontrollen skal mellom anna sikre og dokumentere at verksemda held krav i 
dette løyvet, forureiningslova, produktkontrollova og relevante forskrifter til desse lovene. 
Verksemda pliktar å halde internkontrollen oppdatert.  
 
Verksemda skal alltid ha oversikt over alt som kan føre til forureining, og skal kunne gjere 
greie for risikoen for forureining. Plikt til å gjennomføre risikoanalyse med omsyn til akutt 
forureining følgjer av punkt 12.1. 
 

2.7 Driftsinstruks og driftslogg 
Verksemda skal ha ein oppdatert driftsinstruks og føre dagleg driftslogg for dei delar av 
anlegget der dette er nødvendig for å sikre drift i samsvar med vilkåra.   
 

2.8 Krav til kompetanse  
Verksemda plikter å sjå til at anlegg og installasjonar blir drive av personar med nødvendig 
opplæring og kompetanse. Dette skal dokumenterast.  
 
Verksemda skal ha tilstrekkeleg kompetanse til å vurdere miljørisiko ved aktivitetane på 
anlegget. 
 
På anlegget skal ein ha kompetanse på lukt, faktorar som påverkar lukttilhøva ved 
anlegget/produksjonen og tiltak for å redusere lukt.   
 

3 Krav til behandling og handtering, inkludert lagring av avfall 

3.1 Mottak og journalføring 
Verksemda skal føre dagleg journal over kva slags avfall, kvalitet og mengder som blir teke 
imot og passerer anlegget. Registrering av avfallet skal skje på vekt. Mengder og 
leveringsstader for avfall ut frå anlegget skal journalførast. Journalane skal vere lett 
tilgjengeleg ved kontroll og skal oppbevarast i minst 3 år.  
 

 
6 Systematisk helse-, miljø- og tryggleiksarbeid i verksemder (Internkontrollforskrifta) 

På bakgrunn av journalen skal verksemda sikre at dei har oversikt over avfallsmengder inn til 
og ut av anlegget, og avfall til behandling og på lager.  
 
Ved komposteringsanlegg er det særskilt krav til journalføring av følgjande: 

 ved mottak: opphav, om avfallet er eigna for kompostering, særskilte krav til lagring 
eller drift, behov for luktreduserande tiltak 

 driftstilhøve som kan føre til lukt 
  

3.2 Mottakskontroll 
Verksemda skal ha rutinar for mottakskontroll for å sikre at avfallet som kjem inn til anlegget 
ikkje er i strid med løyvet. Rutinane skal også hindre innblanding av ulovleg avfall og at 
ulovleg avfall som kjem inn på anlegget blir sortert ut og levert til anlegg med løyve til å ta 
imot slikt avfall. 
 
Ulovleg avfall som kjem inn skal registrerast som avvik. Mottakskontrollen skal også omfatte 
eit system og rutinar som hindrar at slikt gjentar seg.  
 
Verksemda skal spesielt følgje opp følgjande i samband med mottakskontrollen:  
 

 Avfallstype: vurdere om avfallet er eigna for kompostering 
 Lukt: vurdere om strakstiltak skal setjast i verk. 
 Svartelista og framande artar: rutinar for å avdekke og hindre spreiing. 

 

3.3 Informasjon til kundar 
Verksemda skal informere alle kundar om kva for avfallstypar og fraksjonar som er tillate 
levert til anlegget.  
 

3.4 Krav til dekke 
Tett dekke  
Mottak av organisk avfall til kompostering skal gå føre seg på tett dekke.  
 
Anna lagringsmåte kan nyttast viss verksemda kan dokumentere at den valde lagringsmåten 
gjev minst like låg risiko og like godt miljøvern. 
 
Fast dekke 
Behandling og handtering, inkludert lagring, som kan føre til fare for avrenning skal minst gå 
føre seg på fast dekke med eigna oppsamling av avrenning.  
 
Dersom risikovurderinga viser at det er naudsynt, skal behandling og handtering, inkludert 
lagring, likevel skje på tett dekke.  
 
Vedlikehald av dekke  
Verksemda må gjennomføre regelmessig inspeksjon og vedlikehald av dekke. 

3.5 Krav til tak og vegger for nokre avfallstypar 
Behandling og handtering, inkludert lagring, skal gå føre seg under tak og skjerma for vêr og 
vind. Verksemda kan velje anna vern eller utføre tiltak for å hindre fare for forureining 
viss miljørisikovurderinga viser at dette gjev like låg risiko og elles er innanfor krava i løyvet.  
 
Mottak av organisk avfall før kompostering skal uansett som eit minimum lagrast/gå føre seg 
under tak og skjerma for vêr og vind. 
 
Dersom anlegget fører til uakseptabel lukt, kan Fylkesmannen setje krav til meir omfattande 
tiltak, som innbygging og reinsing av utslepp til luft.  
 

3.6  Biologisk behandling av organisk avfall  

3.6.1 Bruk av strukturmateriale 
Verksemda kan bruke reint hageavfall og reint trevirke som strukturmateriale i komposten. 
Viss verksemda ønskjer å bruke anna strukturmateriale i komposten må dette avklarast med 
Fylkesmannen.  
 

3.6.2 Spreiing av framande- og svartelista artar 
Verksemda skal gjennomføre nødvendige tiltak for å hindre spreiing og etablering av 
framande- og svartelista artar.  
 

3.6.3 Lagring 
Komposten skal lagrast på ein slik måte at ein til ei kvar tid har oversikt over lagringstid og 
mengde på lager. 
 

3.7 Vidarelevering av avfall 
Verksemda skal leggje til rette for høgast mogleg grad av sortering og gjenvinning av alt 
avfall.  
 
Vidarelevering av avfall skal skje innanfor rammene av forureiningslova, jf. §§ 7 og 32. 
 
Bruk av kompost inkludert bruk som toppdekke på avfallsdeponi er regulert av Mattilsynet 
gjennom gjødselvareforskrifta og ABP-regelverket. Bruk og deponering på deponiet er også 
regulert av løyve til deponiet og avslutningsplanen, jf. Løyve etter forureiningslova til SIM 
for deponering og mellomlagring av avfall på Svartasmoget i Fitjar kommune av 29. juni 
2009. 
 

4 Utslepp til vatn 

4.1 Utslepp av avløpsvatn, inkludert forureina overvatn  
Alt vatn som har vore i kontakt med avfall og eventuelt spyle- og vaskevatn skal reknast som 
forureina avløpsvatn. Alt forureina avløpsvatn skal samlast opp og førast direkte til 

sigevassleidninga med utslepp til sjø. Før det blir ført inn på sigevassleidninga skal forureina 
avløpsvatn passere ein kontrollkum med moglegheit for mengdemåling og uttak av prøver.  
 
Eventuelt forureina avløpsvatn frå lagring av ferdig kompost kan samlast opp saman med 
sigevatn frå deponiet. Det er ikkje tillate å sleppe ut anna forureina avløpsvatn til grunn, bekk, 
overvassystemet eller gjennom deponiet.   
 

4.2 Utsleppsreduserande tiltak, reinseanlegg m.m.  
Dersom måleresultat frå utslepp av forureina avløpsvatn og resultat av resipientundersøking 
viser uakseptabel forureining skal det gjennomførast tiltak for å redusere forureininga. 
Eventuell forureining skal vurderast opp mot vassforskrifta. Om nødvendig skal 
utsleppsreduserande tiltak som reinsing setjast i verk.  
 
Eventuelt avløpsvatn med olje frå verkstader eller liknande skal reinsast tilfredsstillande i 
oljeutskiljar eller tilsvarande reinseeining slik at utsleppsgrensa fastsett i tabell under blir 
halden. Oljeutskiljaren skal vere dimensjonert for dei faktiske vassmengdene som blir tilført.  
 
Tabell: Utsleppsgrense for oljeholdig avløpsvatn 

Kjelde Komponent  Konsentrasjonsgrense 
Reinseeining for oljeholdig avløpsvatn Olje 5 mg/l 

 

4.3 Utsleppsstad for avløpsvatn 
Forureina avløpsvatnet skal førast ut i Stokksundet på minst 30 meters djup på ein slik måte at 
innblandinga i vassmassane blir best mogleg.   
 

4.4 Reint overvatn 
Reint overvatn skal førast vekk slik at dette ikkje kjem i kontakt med avfall. Avrenning av 
reint overvatn frå uteområdet til verksemda skal handterast slik at det ikkje fører til skade eller 
ulempe for miljøet.  
 

4.5 Oversikt 
Verksemda må ha dokumentert oversikt over leidningsnett, kummar, tankar, oljeutskiljarar og 
eventuelt andre reinseinnretningar, utslepp- og prøvetakingspunkt og liknande.  
 

4.6 Sanitæravløpsvatn 
Sanitært avløpsvatn skal handterast etter krav frå kommunen. 
 

5 Utslepp til luft 

5.1 Krav til lukt 
Frekvensen av plagsam lukt som er mogleg å kjenne igjen ved bustader, sjukehus, 
pleieinstitusjonar, fritidsbustader, utdanningsinstitusjonar og barnehagar mv. som ligg rundt 
verksemda skal ikkje overstige 1 prosent av timane i ein månad (frekvens/hyppigheit). 

Det skal lagast planar for å førebyggje og redusere utslepp til luft i form av lukt. Planane skal 
baserast på luktrisikovurderinga og vise korleis verksemda hindrar/førebyggjer lukt og kva 
som skal gjerast om lukt oppstår, jf. punkt 12.1. Planen skal dekke alle relevante tema som 
går fram av TA 3019/20137.  
 

5.2 Støv 
Verksemda skal drive slik at støv ikkje fører til nemneverdig skade elle ulempe for naboar og 
miljø.  
    

6 Omsyn til nærmiljø 
Avfallet skal behandlast, handterast og lagrast slik at det ikkje er skjemmande eller fører til 
fare for samling av fugl, flygeavfall, skadedyr eller anna forureining eller andre ulemper for 
omgjevnadane. Om nødvendig må tiltak setjast i verk. 
 
Krav til lukt, støv og avrenning er omtalt under punkt 3, 4 og 5.    
 

7 Grunnforureining og forureina sediment 
Verksemda skal vere innretta slik at det ikkje skjer utslepp til grunnen som kan føre til 
nemneverdige skader eller ulemper for miljøet.  
 
Verksemda pliktar å halde kontinuerleg oversikt over eventuell eksisterande forureina grunn 
på verksemdsområdet og forureina sediment utanfor. Det same gjeld faren for spreiing, og om 
det er trong for granskingar og tiltak. Dersom det er nødvendig å setje i verk granskingar eller 
andre tiltak, skal Fylkesmannen varslast om dette. 
 
Graving, mudring eller andre tiltak som kan påverke forureina grunn eller forureina sediment, 
må ha løyve etter forureiningslova, ev. godkjenning frå kommunen8 eller Fylkesmannen9. 
 

8 Kjemikal  
Med kjemikal meiner vi her kjemiske stoff og stoffblandingar som blir brukt i verksemda, 
både som råstoff i prosess og som hjelpekjemikal, til dømes groehindrande middel, 
vaskemiddel, hydraulikkvæsker og middel for å hindre brann.  
 
For kjemikal som blir brukt på ein slik måte at det kan føre til fare for forureining, skal 
verksemda dokumentere at ho har gjort ei vurdering av helse- og miljøeigenskapar til 
kjemikala på bakgrunn av testing eller annan relevant dokumentasjon, jf. også punkt 2.6 om 
internkontroll.  
 
Verksemda pliktar å etablere eit dokumentert system for substitusjon av kjemikal. Verksemda 
skal gjere ei kontinuerleg vurdering av faren for skadelege effektar på helse og miljø valda av 
dei kjemikala som blir brukt, og av om alternativ finst. Skadelege effektar knytt til 

 
7 Regulering av luktutslipp i tillatelser etter forurensningsloven, TA 3019/2013 
8 Forureiningsforskrifta kapittel 2 om opprydding i forureina grunn ved byggje- og gravearbeid 
9 Forureiningsforskrifta kapittel 22 om mudring og dumping i sjø og vassdrag 

produksjon, bruk og endeleg disponering av produktet, skal vurderast. Der betre alternativ 
finst, pliktar verksemda å bruke desse så langt dette kan skje utan urimeleg kostnad eller 
ulempe.10 
  
Stoff åleine, i stoffblandingar og/eller i produkt, skal ikkje framstillas og seljast, eller bli brukt 
utan at dei er i samsvar med krava i REACH-regelverket11 og andre regelverk som gjeld for 
kjemikal.  
 

9 Støy 
Verksemda sitt bidrag til utandørs støy ved bustader, sjukehus, pleieinstitusjonar, 
fritidsbustader, utdanningsinstitusjonar og barnehagar som ligg rundt verksemda skal ikkje 
bryte følgjande grenser, målt eller rekna ut som frittfeltsverdi ved mest støyutsette fasade: 
 
Kvardagar Laurdagar Sun- og 

heilagdagar 
Kveld        
(kl. 19–23), 
kvardagar 

Natt          
(kl. 23–07),        
alle døgn 

Natt       
(kl. 23–07),  
alle døgn 

55 Lden 50 Lden 45 Lden 50 Levening 45 Lnight 60 LAFmax 
Lden er A-vega ekvivalent støynivå for dag/kveld/natt med 10 dB/5 dB tillegg på natt/kveld.  
Levening er A-vega ekvivalent støynivå for kveldsperioden 19–23. 
Lnight er A-vega ekvivalent støynivå for nattperioden 23–07. 
LAFmax er A-vega maksimalnivå for dei 5–10 mest støyande hendingane innanfor perioden, målt/rekna ut med 
tidskonstant ”Fast” på 125 ms.  
 
 
Verksemda skal halde alle støygrenser innanfor alle driftsdøgn. Støygrensene gjeld all støy frå 
verksemda si ordinære verksemd, inkludert intern transport på verksemdsområdet og 
lossing/lasting av råvarer og produkt. Støy frå bygg- og anleggsverksemd og frå ordinær 
persontransport av verksemda sine tilsette er likevel ikkje omfatta av grensene.  
 
Støygrensene gjeld ikkje for ny busetnad av type nemnt ovanfor som blir etablert på stader 
der støybidraget frå verksemda bryt eller er forventa å kunne bryte fastsette grenser i løyvet. 
 

10 Energileiing 
Verksemda skal ha eit system for energileiing i verksemda for kontinuerleg, systematisk og 
målretta vurdering av tiltak som kan setjast i verk for å oppnå ein mest mogleg energieffektiv 
produksjon og drift. Systemet for energileiing skal inngå i internkontrollen til verksemda, jf.  
punkt 2.6 og følgje prinsippa og metodane gjeve i Norsk Standard for energileiing. 
 

11 Avfall frå drifta av anlegget 
Verksemda pliktar så langt det er mogleg utan urimelege kostnadar eller ulemper å unngå at 
det blir danna avfall som følgje av verksemda. Særleg skal verksemda prøve å avgrense 
innhaldet av skadelege stoff i avfallet mest mogleg.  
 

 
10 Produktkontrollova § 3a 
11 Forskrift om registrering, vurdering, godkjenning og avgrensing av kjemikal (REACH)  

Verksemda pliktar å sørgje for at all handtering av avfall, under dette farleg avfall, skjer i 
samsvar med gjeldande reglar for dette fastsett i eller i medhald av forureiningslova, under 
dette avfallsforskrifta12. 
 
Søl frå olje eller kjemikalie skal fjernast med absorberande middel og behandlast som farleg 
avfall.  
 
Avfall som oppstår i verksemda, skal verksemda prøve å bruke på nytt i produksjonen sin 
eller i andre sin produksjon, eller – for brennbart avfall – prøve å utnytte det til 
energiproduksjon internt/eksternt. Slik utnytting må likevel skje i samsvar med gjeldande 
reglar fastsett i eller i medhald av forureiningslova og krav fastsett i dette løyvet. 
 

12 Tiltak for førebygging og beredskap mot akutt forureining 

12.1 Miljørisikoanalyse 
Verksemda skal gjennomføre ein miljørisikoanalyse av verksemda si. Verksemda skal 
vurdere resultata med tanke på akseptabel miljørisiko. Potensielle kjelder til forureining av 
vatn, grunn og luft skal kartleggjast. Miljørisikoanalysen skal dokumenterast og skal omfatte 
alle tilhøve ved verksemda som kan føre til forureining med fare for helse- og/eller 
miljøskadar inne på område til verksemda eller utanfor. Ved modifikasjonar og endra 
produksjonstilhøve skal miljørisikoanalysen oppdaterast.  
 
Verksemda skal ha oversikt over miljøressursar som kan bli råka av forureining og dei helse- 
og miljømessige konsekvensane slik forureining kan føre til.  
 
På dette anlegget er det særskilte krav til innhald i risikovurderinga:  

 All behandling og handtering, inkludert lagring, av avfall skal vere basert på 
risikovurdering.  

 Alt material som inngår i kompostering/sluttprodukt skal risikovurderast, med omsyn 
til forureining ved mottak, handtering og kompostering av avfallet.  

 Verksemda skal gjennomføre ei luktrisikovurdering i samsvar med rettleiar TA 
3019/2013, vedlegg 313. Ved modifikasjonar og endra tilhøve skal 
luktrisikovurderinga oppdaterast.   

 Risikoen for spreiing av framande artar og svartelista artar skal inngå i 
miljørisikovurderinga, jf. lista «Fremmede arter i Norge – med Norsk svarteliste 
2012». Lista finst på www.artsdatabanken.no. 

 

12.2 Førebyggjande tiltak 
På basis av miljørisikoanalysen skal verksemda setje i verk risikoreduserande tiltak. Både 
sannsynsreduserande og konsekvensreduserande tiltak skal vurderast. Verksemda skal ha ein 
oppdatert oversikt over dei førebyggjande tiltaka.  
 

 
12 Forskrift om gjenvinning og behandling av avfall 
13 Regulering av luktutslipp i tillatelser etter forurensningsloven, TA 3019/2013 

http://www.artsdatabanken.no/

12.3 Etablering av beredskap  
Verksemda skal, på bakgrunn av miljørisikoanalysen og dei risikoreduserande tiltaka som er 
sette i verk, om nødvendig, etablere og vedlikehalde ein beredskap mot akutt forureining. 
Beredskapen skal vere tilpassa den miljørisikoen som verksemda til ei kvar tid representerer.  
 

12.4 Varsling om akutt forureining 
Akutt forureining eller fare for akutt forureining skal varslast i samsvar med gjeldande 
forskrift14. Verksemda skal også så snart som mogleg varsle Fylkesmannen gjennom 
fmhopostmottak@fylkesmannen.no i slike tilfelle. 
 

13 Utsleppskontroll, overvaking og rapportering til Fylkesmannen 

13.1 Utsleppskontroll 
Verksemda skal ha oversikt over alle utslepp frå anlegget og skal gjennomføre målingar og 
vurderingar av utslepp til luft, vatn og støy til omgjevnadane. Det er særskilt krav til 
overvaking av mengde og kvalitet på avløpsvatn, inkludert overvatn.  
 
Målingar omfattar volumstrømsmåling, prøvetaking, analyse og utrekning. 
 
Målingar skal utførast slik at dei blir representative for verksemda sine faktiske utslepp og 
skal som et minimum omfatte 

 komponentar som er uttrykkeleg regulert gjennom grenseverdiar i løyvet eller 
forskrifter 

 andre relevante komponentar som følgjer av drifta til verksemda og som det ikkje er 
sett spesifikke grenser for  

 
Verksemda skal ha eit måleprogram som inngår i verksemda sin dokumenterte internkontroll.  
 
Utarbeidd/oppdatert måleprogram skal sendast Fylkesmannen for eventuelle merknader innan 
1. mars 2017. Måleprogrammet skal også sendast Fylkesmannen for eventuelle merknader 
etter seinare endringar.  
 

13.2 Overvaking av resipient  
Verksemda skal sørgje for overvaking av effektar av utslepp frå komposteringsanlegget til 
Stokksundet i samsvar med måleprogrammet. Overvakinga skal gjerast saman med 
overvakinga av utslepp av sigevatn frå deponiet, jf. Løyve etter forureiningslova til SIM for 
deponering og mellomlagring av avfall på Svartasmoget i Fitjar kommune av 29. juni 2009. 
 
Data som blir framskaffa ved overvaking i vatn, inklusiv sediment og biota, skal registrerast i 
databasen Vannmiljø. Data skal leverast på importformatet til Vannmiljø, som er å finne på 
http://vannmiljokoder.miljodirektoratet.no. Her finst også oversikt over kva for informasjon 
som skal registrerast i samsvar med Vannmiljø sitt kodeverk. 
 

 
14 Forskrift om varsling av akutt forureining eller fare for akutt forureining 

mailto:fmhopostmottak@fylkesmannen.no
http://vannmiljokoder.miljodirektoratet.no/

13.3 Måleprogram 
Når verksemda utarbeider måleprogrammet, skal de: 

 velje prøvetakingsfrekvensar som gjev representative prøver 
 vurdere usikkerheitsbidraga ved dei ulike trinna i målingane (volumstraumsmåling – 

prøvetaking – analyse – utrekning) og velje løysingar som reduserer den totale 
usikkerheita til eit akseptabelt nivå 
 

Måleprogrammet skal omtale dei ulike trinna i målingane og grunngje valde metodar. Det 
skal gå fram av måleprogrammet kva for usikkerheitsbidrag dei ulike trinna gjev. 
 

13.4 Kvalitetssikring av målingane 
Verksemda er ansvarleg for at metodar og utføringar er forsvarleg kvalitetssikra mellom anna 
ved å      

 utføre målingane etter Norsk Standard. Dersom det ikkje finst, kan internasjonal eller 
utanlandsk standard brukast. Fylkesmannen kan vidare godta at annan metode brukast 
dersom særlege omsyn tilseier det  

 bruke akkrediterte laboratorium/tenester når prøvetaking og analyse blir utført av 
eksterne. Tenesteyter skal vere akkreditert for den aktuelle tenesta 

 

13.5 Rapportering til Fylkesmannen 
Verksemda skal innan 1. mars kvart år rapportere frå førre år til Fylkesmannen. 
Fylkesmannen kan be om at standard rapporteringsskjema blir brukt eller at det skal 
rapporterast via Altinn. Rapporten skal minst innehalde følgjande opplysningar:  
 

 Oppsummering av avfallsmengder og -typar inn og ut av anlegget, og kvar avfallet er 
levert vidare 

 Lagerstatus ved starten (1. januar) og slutten av året (31. desember) 
 Omfang av innslag av ulovlege fraksjonar i avfallet, handtering av dette, og utgreiing 

av førebyggjande tiltak og informasjonstiltak 
 Eventuelle avvik innan ytre miljø og gjennomførte tiltak 
 Vurdering av status for utslepp og påverknad av miljø vurdert opp mot krava i løyvet, 

inkludert vurdering av om det er naudsynt med tiltak for å redusere forureining til sjø, 
jf. punkt 5.2  

 Resultat frå overvaking av resipient 
 Tal på luktklager og vurdering av tal på lukthendingar kvar månad siste år vurdert opp 

mot kravet i punkt 6.1. Årsak til dei enkelte luktplagene/lukthendingane, eventuelle 
tiltak og oppdatert luktrisikovurdering  

 Oppsummering av status for internkontrollen, inkludert ei vurdering om verksemda 
har heldt krava i løyvet og om verksemda fører til miljøulemper som bør utbetrast 
 

14 Utskifting av utstyr 
Viss verksemda skal skifte ut utstyr som gjer det teknisk mogleg å motverke forureining på 
ein vesentleg betre måte enn då løyvet vart gjeve, skal Fylkesmannen på førehand få melding 
om dette.  

Ved all utskifting av utstyr skal verksemda nytte dei beste tilgjengelege teknikkane for å 
motverke forureining. 
 

15 Eigarskifte 
Viss verksemda blir overdratt til ny eigar, skal verksemda sende melding til Fylkesmannen så 
snart som mogleg og seinast ein månad etter eigarskiftet. 
 

16 Nedlegging  
Viss eit anlegg blir nedlagt eller ei verksemd stansar for ein lengre periode, skal eigaren eller 
brukaren gjere det som til ei kvar tid er nødvendig for å motverke fare for forureining. Viss 
anlegget eller verksemda kan føre til forureining etter nedlegginga eller driftsstansen, skal 
verksemda i rimelig tid på førehand gje melding til Fylkesmannen. 
 
Fylkesmannen kan fastsetje nærare kva for tiltak som er nødvendig for å motverke 
forureining. Fylkesmannen kan påleggje eigaren eller brukaren å stille garanti for dekning av 
framtidige utgifter og mogleg erstatningsansvar.  
 
Ved nedlegging eller stans skal verksemda sørgje for at råvarer, hjelpestoff, halvfabrikat eller 
ferdig vare, produksjonsutstyr og avfall blir teke hand om på forsvarleg måte, under dette at 
farleg avfall blir handtert i samsvar med gjeldande forskrift15. Dei tiltaka som blir sette i verk 
ved slike høve, skal verksemda rapportere til Fylkesmannen innan 3 månader etter nedlegging 
eller stans. Rapporten skal også innehalde dokumentasjon av disponeringa av kjemikalrestar 
og ubrukte kjemikal og namn på eventuell(e) kjøpar(ar). 
 
Ved nedlegging av ei verksemd skal den ansvarlege sørgje for at driftsstaden blir sett i 
miljømessig tilfredsstillande stand igjen. 
 
Viss verksemda ønskjer å starte drifta på nytt, skal verksemda gje melding til Fylkesmannen i 
god tid før start er planlagt. 
   

17 Tilsyn  
Verksemda pliktar å la representantar for forureiningsstyresmakta eller dei som har mynde, 
føre tilsyn med anlegget til ei kvar tid.  
 

  

 
15 Avfallsforskrifta kapittel 11 om farleg avfall 

VEDLEGG 1 – Liste over prioriterte miljøgifter, jf. punkt 2.1 
 
Utslepp av desse komponentane er berre omfatta av løyvet dersom dette går fram uttrykkeleg 
av vilkåra i løyvet eller dei er så små at utsleppet av desse ikkje har noko å seie for miljøet.  
 
Metall og metallsambindingar: 

 Forkortingar 
Arsen og arsensambindingar As og As-sambindingar 
Bly og blysambindingar Pb og Pb-sambindingar 
Kadmium og kadmiumsambindingar Cd og Cd-sambindingar 
Krom og kromsambindingar Cr og Cr-sambindingar 
Kvikksølv og kvikksølvsambindingar Hg og Hg-

sambindingar 
 
Organiske sambindingar: 

  
Bromerte flammehemmarar:  Vanlege forkortingar 
      Penta-bromdifenyleter (difenyleter, pentabromderivat)  Penta-BDE 
      Okta-bromdifenyleter (defenyleter, oktabromderivat) Okta-BDE, octa-BDE 
      Deka-bromdifenyleter (bis(pentabromfenyl)eter) Deka-BDE, deca-BDE 
      Heksabromcyclododekan HBCDD 
      Tetrabrombisfenol A (2.2`,6,6`-tetrabromo-4,4`isopropyliden 

difenol) 
TBBPA 

  
Klorerte organiske sambindingar  
      1,2-Dikloretan EDC 
      Klorerte dioksin og furaner Dioksin, PCDD/PCDF 
      Heksaklorbenzen HCB 
      Kortkjeda klorparafinar C10 - C13 (kloralkaner C10 - C13)  SCCP   
      Mellomkjeda klorparafinar C14 - C17 (kloralkaner C14 - C17) MCCP  
      Klorerte alkylbenzener KAB 
      Pentaklorfenol PCF, PCP 
      Polyklorerte bifenyler PCB 
      Triklorbenzen TCB 
      Tetrakloreten PER 
      Trikloreten TRI 
      Triklosan  (2,4,4'-Triklor-2'-hydroksydifenyleter)  
      Tris(2-kloretyl)fosfat TCEP 
  
Enkelte tensid:  
      Ditalg-dimetylammoniumklorid DTDMAC 
      Dimetyldioktadekylammoniumklorid DSDMAC 
      Di(hydrogenert talg)dimetylammoniumklorid DHTMAC 
  
Alkylfenolar og alkylfenoletoksylater:  
      Nonylfenol og nonylfenoletoksilater NF, NP, NFE, NPE 
      Oktylfenol og oktylfenoletoksilater OF, OP, OFE, OPE 
      Dodecylfenol m. isomerer  
      2,4,6 tri-tert-butylfenol  
  
Polyfluorerte organiske sambindingar (PFCs)  
      Perfluoroktansulfonat (PFOS) og sambindingar som inneheld 

PFOS 
PFOS, PFOS-relaterte 
sambindingar 

      Langkjeda perfluorerte karboksylsyrer 
      Perfluoroktansyre  

 
PFOA   

      C9-PFCA – C14-PFCA PFNA, PFDA, 
PFUnDA, PFDoDA,  
PFTrDA, PFTeDA  

  
Tinnorganiske sambindingar:  
       Tributyltinn TBT 
       Trifenyltinn TFT, TPT 
  
Polysykliske aromatiske hydrokarbon PAH 
  
Dietylheksylftalat (bis(2-etylheksyl)ftalat)  DEHP 
  
Bisfenol A BPA 
  
Siloksan  
      Dekametylsyklopentasiloksan D5 
      Oktametylsyklotetrasiloksan D4 

VEDLEGG 2 - Definisjonar 
 
I utgangspunktet gjeld alle definisjonar slik dei er nedfelt i det norske regelverket. I tillegg til 
regelverket er også definisjonar nedfelt i Norsk Standard lagt til grunn.  
I dei tilfelle der det i dette løyvet er brukt nemning eller uttrykk som ikkje er meir dekt av 
anna norsk regelverk/standardar gjeld følgjande definisjonar:  
 
 

Avløpsslam: Alle typar avløpsslam/slam som oppstår i samband med avløpsreinseanlegg, 
septiktankar/slamavskiljarar, mindre innretningar og samlekummar for avslamming av 
sanitært avløpsvatn og overvatn, og andre oppsamlingstankar med ubehandla sanitært 
avløpsvatn.  
 
Avløpsvatn: sanitært og industrielt avløpsvatn og overvatn   

 
Behandling: prosessar, under dette sortering, som endrar eigenskapane til avfallet med 
formål å redusere volum, fare, gjere det lettare å handtere eller enklare å gjenvinne  
 
Fast dekke: dekke som har ei hard overflate, til dømes asfalt. Ikkje grus og liknande 

 
Handtering: fellesnemning for mottak og gjenvinning under dette førebuing til og lagring 
i påvente av gjenvinning eller sluttbehandling 

 
Køyresterkt dekke: dekke som har ei hard overflate, til dømes grus 

 
Lagring: all oppbevaring av avfall før vidare handtering eller vidaretransport til anna 
godkjent mottak 

 
Omlasting: all overføring/fysisk flytting av sortert avfall frå ei oppbevaringseining til 
meir tenleg oppbevaringseining, ofte frå ei mindre eining til ei større. Omlasting av avfall 
endrar ikkje samansetninga til avfallet eller eigenskapar 

 
Organisk avfall: matavfall, hageavfall og anna nedbrytbart avfall frå hushald og næring, 
inkludert nedbrytbart avfall frå industri, landbruk, akvakultur og avløpsslam  

 
Overvatn: overflateavrenning som følgje av nedbør eller smeltevatn  

 
Sortert avfall: avfall der innhaldet til alle fraksjonane er kjent. Sortert avfall blir også 
kjenneteikna ved at samansetninga er utprega homogen, det vil seie er samansett av like 
material/materialtypar 

 
Tett dekke: fast ugjennomtrengeleg og tilstrekkeleg slitesterkt dekke med 
oppsamlingsmoglegheit for alle dei material/avfallstypar som skal handterast på eller i 
same område som det tette dekket (vatn, væske, faste stoff og liknande). Tett dekke er 
normalt betong i dag 

 
Usortert avfall: avfall der innhaldet til alt eller delar av avfallet er ukjent og der avfallet 
ikkje har gjennomgått ei avsluttande behandling 


